
Løyve til skadefelling av jerv i delar av Sunndal kommune - forlenging av 
verketid 
 
Fylkesmannen viser til søknad av 19. august 2016 frå Sunndal kommune. Det er søkt om 
lenging av skadefellingsløyvet på jerv som blei gjeve 11. august. 
 
Søknaden er fremma på bakgrunn av nye jerveskader på sau og observasjon av jerv i 
perioden 15. -18. august i beiteområdet til Sunndal beitelag i Grøvudalen aust/Nonsfjellet.  
 
2 lam funne den 15. august i det aktuelle området blei undersøkt av Statens naturoppsyn 
(SNO), der dødsårsak er antatt sikker jerv i Rovbase. Totalt har SNO påvist 7 lam drept av 
jerv i beiteområdet sidan 8. august. Onsdag 17. august blei det funne ytterlegare to døde 
lam i den same besetninga. Desse er enno ikkje undersøkt av rovviltkontakt/SNO. I tillegg er 
det meldt om skade i tilgrensande beiteområde 18. august (førebels udokumentert).  
 
På bakgrunn av nye kadaverfunn og observasjon av jerv på sauekadaver i samband med 
skadefellingsforsøket, lengar Fylkesmannen verketida til skadefellingsløyvet til onsdag 24. 
august. Fylkesmannen legg vekt på at det er ein pågåande skadesituasjon i beiteområdet og 
potensialet for vidare jerveskader er stort. Fylkesmannen har drøfta muligheitene for tidleg 
nedsanking med kommunen, og dette blir, etter det Fylkesmannen erfarer, planlagt 
gjennomført så snart det er praktisk mulig. Per dato er det difor ikkje andre tilfredsstilande 
løysingar for å hindre vidare skade enn å felle den skadegjerande jerven. 
 
Fylkesmannen har per 19. august innvilga kr 56.000,- til jegarløn, og kr 15.000,- til 
dokumenterte utgifter. Denne ramma vert utvida med kr 42.000,-, slik at total ramme for 
jegarløn (rovviltforskrifta § 9a) er kr 98.000,-. Ramma for økonomisk godtgjering vert ikkje 
utvida. 
 
Vedtak 
Med heimel i naturmangfaldlova § 18 første ledd b) og § 77; jf. §§ 1, 3, 9 og 13 i 
rovviltforskrifta av 18.03. 2005, samt vedtak fatta av Rovviltnemnda for region 6 den 26. 
mai 2016, utvidar Fylkesmannen Sunndal kommune verketida for fellingsløyve på ein (1) 
skadegjerande jerv til og med onsdag 24. august 2016. 

Vilkåra i vedtak av 11.8.2016 gjeld elles. 
 
Klage  
Dette vedtaket kan påklagast innan 3 veker etter at melding om vedtaket er motteke eller 
gjort tilgjengeleg i Miljøvedtaksregisteret; jf. forvaltningslova kap. IV, §§ 28 og 29. Ei 
eventuell klage bør grunngivast og skal stilast til Miljødirektoratet, Postboks 5672 Sluppen, 
7485 Trondheim, men sendast til Fylkesmannen i Møre og Romsdal, Postboks 2520, 6404 
Molde. 
 
Alle vedtak som gjeld felling av freda rovvilt blir gjort tilgjengeleg på www.miljovedtak.no. 
Ein kvar kan fortløpande følgje med på vedtak som gjeld felling av freda rovvilt, ved å 
abonnere på vedtaka (epostvarsling). 
 
 
 
Med helsing 
 
 
 
Linda Aaram (e.f.) Astrid Buset 
miljøverndirektør 

